
	1.  ՀՀ ֆինանսների նախարարություն

	03.09.2021թ.

	
	N 01/5-2/14038-2021

	    Եվրոպական Միության և Հայաստանի Հանրապետության միջև ԵՄ «Հորիզոն Եվրոպա» հետազոտությունների և նորարարությունների շրջանակային ծրագրին Հայաստանի Հանրապետության մասնակցության մասին համաձայնագրի նախագծի 3-րդ հոդվածում, ինչպես նաև 1-ին հավելվածի 3-րդ մասի 4-րդ կետում առկա են Հայաստանի Հանրապետության համար ֆինանսական պարտավորություններ նախատեսող դրույթներ` պետական բյուջեի ծախսերի ավելացման գծով:


	ԵՄ «Հորիզոն Եվրոպա» շրջանակային ծրագրին մասնակցելու համար՝ ՀՀ ֆինանսական պարտավորություններն իրանականացվելու են ՀՀ պետական բյուջեով գիտության ոլորտին հատկացվող ամենամյա միջոցների հաշվին, և ՀՀ պետական բյուջեից լրացուցիչ միջոցների ներգրավում չի նախատեսվում:










	2.  ՀՀ արդարադատության նախարարություն
	24.08.2021

	
	01/14.2/26010-2021

	· Նախագծի եզրափակիչ դրույթների 3-րդ կետը, որի համաձայն՝ Միությունը և Հայաստանը կարող են ժամանակավորապես կիրառել սույն համաձայնագիրը` իրենց ներքին ընթացակարգերին և օրենսդրությանը համապատասխան, հակասում է «Միջազգային պայմանագրերի մասին» օրենքի (այսուհետ՝ Օրենք) 17-րդ հոդվածին, ըստ որի՝ ՀՀ միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։ Այսպիսով, Օրենքը չի նախատեսում միջազգային պայմանագրերի ժամանակավոր կիրառման հնարավորություն: 

· Ալտերնատի սկզբունքի համաձայն՝ Նախագծի հայերեն թարգմանության վերնագրում և համապատասխանաբար ողջ տեքստում և ստորագրման համար նախատեսված Կողմերի անվանումների հատվածում անհրաժեշտ է հայկական Կողմի անվանումը գրել սկզբում:


	Ընդունվել է, կատարվել են համապատասխան փոփոխություններ:




















Ընդունվել է, կատարվել են համապատասխան փոփոխություններ:


	3. ՀՀ արտաքին գործերի նախարարություն
	12.08.2021


	
	№ 1111/32886-21


	Առաջարկություններ և դիտողություններ չկան:
	





ՏԵՂԵԿԱՏՎՈՒԹՅՈՒՆ ՆԱԽԱԳԾԻ ՓՈԽՀԱՄԱՁԱՅՆԵՑՄԱՆ ՄԱՍԻՆ


ՀՀ կրթության, գիտության, մշակույթի և սպորտի նախարարության և Եվրոպական հանձնաժողովի գիտության և նորարարության հարցերով գլխավոր տնօրենության հետ  «Եվրոպական Միության և Հայաստանի Հանրապետության միջև ԵՄ «Հորիզոն Եվրոպա» հետազոտությունների և նորարարությունների շրջանակային ծրագրին Հայաստանի Հանրապետության մասնակցության մասին» համաձայնագրի նախագծի շուրջ բանակցությունները մեկնարկել են 2021 թվականի հունիսի 25-ից և ավարտվել են սեպտեմբերի 16-ին: Բանակցությունների արդյունքում համաձայնեցվել է համաձայնագրի վերջնական տեքստը` հաշվի առնելով ՀՀ շահագրգիռ գերատեսչություններից ստացված առաջարկությունները և դիտողություները և բանավոր պայմանավորվածություն է ձեռք բերվել սկսելու համաձայնագրի նախագծի ստորագրման համար Հայաստանի Հանրապետության և Եվրոպական Միության օրենսդրությամբ նախատեսված ընթացակարգերի ապահովման աշխատանքները: 


	
